
 
Antiyanonan den Islam 

Islam ta creciendo manera e religion mas grandi di 
mundo. Naturalmente mester bini un site di nos 
Antillianonan den Islam.  
 
Mi ta pida pordon na Allah pa cualquier fout cu mi por haci na e 
site aki y ta pidi Allah pa guiami. 
 
E Santo Koran nunca por a wordo corrumpi of por 
wordo corrumpi den e futuro pasobra Allah a usa 
un lenguage arabe halto y special cu un sorti di ‘ 
codering’ y ritmo cu yung humano por produci of 
cambia sin cu esei mes ora lo ripara. Asina ta cu e 
Koran a keda mescos semper manera e Profeta 
(SAW) a recibiele di e angel Gabriel.(cual su nomber 
tambe ta ‘e santo spiritu’) Dje forma ki Allah a 
protega e Santo Koran den un lenguage haltisimo 
arabe y un stilo foi mundo ki, pa asina e no wordo 
corrumpi door di hende manera a pasa cu e Biblia y e 
Taurath (bookie di hujdiew). 
 

Islam 
Traduci di e bookie ‘The fundamentals of Islam’ di Muhammed bin Sulaiman at-Tamimi y Mahmoud bin 
Ridha Murad. Traduction Houda Amathollah Al-Gharibe. 

 
Nos ta busca ayudo di Allah y ta pidiele pa bendishona nos Profeta 
Mohammed, su hendenan di cas y su amigonan. 
 
Kiko ta loque tur hende mester sa? 
 
Conocimiento di Allah, Su Profeta y e religion di Islam. Application di 
e conocimiento y dunando esaki na tur hende. Acceptando cu 
patiencia tur loqual bo ta sufri door di propaga esaki. 
 
Kiko ta e prueba den Koran tocanti esaki? 
 
“ Den nomber di tempo. Seguramente, hende ta den un situation di 
perdido. Cu exception di esnan cu ta kere y ta haci bon, y cu ta anima 
un y otro pa accepta e verdad, y cu ta anima un y otro pa wanta (e 
concequetianan) cu patienshi.” 
 

SURAH 103 

Kiko e Imam (un profesor di Islam) a commenta tocante e Surah 
aki? 
 



Ela bisa: “ Si esaki tawata e unico surah (un capitulo den e Koran) cu 
Allah lo a manda abow na Su esclavonan(servidornan), e lo tawata 
sufficiente pa nan.”  
 
E application di religion mester bini prome cu conocimiento di 
Islam? 
 
Conocimiento semper mester bini prome cu su application y hechonan 
manera ta wordo explica door de e palabranan di Allah: 
“ Y sabi cu tin yung otro Dios pero Allah, y busca pordon pa bo picanan, 
y pa e creyentenan.” 
 

SURAH 47.19 

Imam Al-Bukhari a commenta: “ Dje forma ki Allah a habri e verso di 
Koran cu e commando pa adquiri conocimiento y a siqui cu e 
commando pa tumele anto despues den practico.” 
 
Kiko ta e tres topiconan cu mester wordo studia y observa? 
 
Allah a crea nos y a duna nos provision y e no a neglisha nos. E a 
manda un mensagero/profeta. Esun cu ta obedece e Mensagero lo 
yega na ‘Jannah’ (Paraiso), y e cu no ta obedece Su Mensagero lo yega 
na Fierno. 
 
Kiko e escritura di Koran ta prueba tocante esaki? 
 
Allah su palabranan: 
 
“ Nos (Allah ta wordo mentiona plural manera un forma di respet) 
seguramente, a manda bosonan un Mensagero cu ta un testigo riba 
boso manera nos a manda Farao un Mensagero. Pero, Farao a 
desobedece e Mensagero, y siendo asina Nos a castigele severamente.”  

 
SURAH 73.15.16 

Allah no ta permiti cu cualquier lo wordo adora bandi E; ni un angel 
cu ta halto y cerca di E, ni un Profeta kende E a duna autoridad. 
 
Kiko ta e prueba escritoral di esaki? 
 
E palabranan di Allah: 
 
“ Y e luganan di adoration ta pertenece na Allah. Pasei, no adora yung 
excepto Allah.”
 

SURAH 72.18 

Kende cu ta obedece e Mensagero (SAW) y ta kere den e Unidad di 
Allah no ta permiti di busca e amistad di esnan cu ta contriario di 
Allah y Su Mensagero (SAW) hasta si es persona ta un familial 
cercano.  
 
Kiko ta e prueba escritural? 



 
E palabranan di Allah: 
 
“Bo no lo haya jung di esnan cu ta kere den Allah y e Ultimo Dia (e dia 
di juicio pa tur alma) teniendo amor pa esnan cu ta oppone Allah y Su 
Mensagero, hasta si nan ta nan tatanan o nan yu hombernan o 
rumannan di nan tribo. Eseinan ta esunnan den cual nan curazonnan 
Allah a hinca Iman (Fe), e kendenan E ta sostene cu Su forsa.” 

 
SURAH 58.22 

 Kiko ta e religion di Ibrahiem (Abraham)? 
 
Pa dedica sinceramente tur acto di devocion na Allah. Esaki ta loque 
Allah a inscribi riba tur hende, y pa e motivo ki e a crea nan. 
 
 
Kiko ta e prueba escritoral tocanti esaki? 
 
 
E palabranan di Allah: 
 
“ Mi no a crea e jin (un sorti di hende ivisible cu ta existi) y humano 
excepto pa nan adora Mi.”
 

SURAH 51.56 

Kiko ta e signification di ‘ pa adora Mi’ ? 
 
Pa profesa Allah su Unidad, creendo cu Allah ta Esun Cu ta 
commanda nan y cu ta escriba prohibitionan riba nan.  
 
Kiko ta e cos di mas grandi cu Allah a inscribi? 
 
Tawheed o monotheismo. 
 
Kiko ta monorheismo? 
 
Monotheismo ta ora bo ta declara cu Allah ta e unico Dois cu ta 
merece di wordo adora den verdad, y conforme cu e atributionan cu 
locual e a qualifica Su Mes, y esnan atribuya door di Su 
Mensagero(SAW). Tawheed (monotheismo den arabe) tambe ta 
creyendo cu Allah ta lew di tur imperfection y di hudooth (e semper a 
exisiti y no ta depende di su existition di nada) o di aparece manera e 
creaturanan cu e a crea. 
 
Kiko ta e cos di mas grandi cu Allah a prohibi? 
 
Shrik o polytheismo. 
 
Kiko ta polytheismo? 
 



Adoration di otro diosnan cu exception di Allah, y poniendo otronan 
(mane por ejemplo ‘santonan’) manera rivaal bandi Allah, y esei ora e 
verdad ta cu E So a creabo.  
 
Kiko ta e prueba escritoral? 
 
Allah su palabranan: 
 
“ Y adora Allah y associa yung cu Ne.” 
 

SURAH 4.36 

Y: 
 
“Asina no pone semejantenan bandi Allah mientras cu bo sa( masha 
bon cu yung ta semejante na E.) 
 

SURAH 2.22 

Kiko ta e tres fundamentalnan cu hende mester tene cuenta cu? 
 
Prome, un mester conoce Allah, Su religion y su Profeta 
Mohammed(SAW). 
 
Ken ta Allah? 
 
Mi Dios ta Allah cu a sostene mi y cuidami junto cu e resto di 
humanidad y djin cu su abundancia. E ta e Dios cu mi ta adora bandi 
Ken mi no tini otro Dios.  
 
Kiko ta e prueba? 
 
Su palabranan: 
 
“ Tur adoration ta pa e Dios di tur mundonan” 
Tur locual ta pafo di Allah ta un ‘mundo’ y ami ta pertenece na un di 
su mundonan. 
 
Cong ba conoce bo Dios? 
 
Mi a conocele door di Su senionan y Su creaturanan: e nochi, e dia, e 
solo, e luna, e siete cielonan y e siete terranan y tur locual ta meimei.  
 
Kiko ta e prueba escritoral? 
 
Su palabranan: 
 
“Y dentro di su senionan ta e nochi y e dia y e solo y e luna. No hinca 
rudia pa e solo o e luna, pero hinca rudia dilanti Allah so Cu a crea tur 
esaki, si ta verdaderamente E cu boso ta adora.” 
 

SURAH 41.37 

Y su palabra: 
 



“Seguramente, bo Dios ta Allah cu a crea e cielonan y e terra den seis 
dia; es ora e a sinta riba su throno. E ta haci e nochi tapa e dia kende 
ta siguie liheramente, y e solo y e luna  y e streanan E a haci obediente 
na su mando. Den verdad e acto di creation ta solamente Pe, y asina 
tambe e ordonation di tur asuntonan. Bendiciona sea Allah, e Dios di 
tur mundonan.” 
 

SURAH 7.54 

Ken ta Dios? 
 
Dios ta e Maestro, e Donio, Esun cu ta crea for di nada. E ta e Unico 
cu ta merece di wordo adora. 
 
Kiko ta e prueba escritoral? 
 
Allah su palabranan: 
 
“ O hendenan, adora bo Dios cu a creabo y esnan prome cu bo, pa 
asina bo proteja bo mes (contra Allah su castigo). E cu a haci e terra 
manera un cama pa bo, y e cielo un dak, y a manda awa foi cielo, y cu 
esei a trece frutanan pa bo mantenacion; asina no pone rivaalnan 
manera semejantenan na Allah mientras cu bon bo sa e verdad.”  

 
SURAH 2.21.22 

Kiko ta adoration? 
 
E ta e absoluto devocion y obedencia cu humildad y submission, y e 
absoluto amor y devotion na Allah, na Kende tur esaki ta mereci. Den 
otro palabra, adoration ta un definition cu ta tene hecho y palabra cu 
Allah ta stima y aproba, sea abierto a scondi.  
 
Cuato forma di adoration Allah a inscribi? 
 
Tin hopi. Di nan tin e cinco pillarnan di Islam(esaki ta wordo explica 
despues), e articulonan di Iman(Fe)(esaki ta wordo explica despues), 
vigilation y obediencia, supplication, miedo di Allah, speranza riba su 
misericordia, recommendation di su asuntonan na Allah, miedo cu 
reverencia, buscando su ayudo, protection, caridad, sacrificio di 
bestia, juramento solemne y otro actonan di adoration cu Allah a 
recommenda y inscribi, tur locual ta dedica ta E so. 
 
Kiko ta e prueba escritoral? 
 
Su palabranan: 
 
“ Y bo Dios a commanda pa adora yung otro pero E.”
 

SURAH 17.23 

Kiko ta e juicio tocante uno cu ta haci un acto di adoration na 
otro excepto Allah? 
 



Ken cu ta haci cualquier acto di adoration na otro excepto Allah ta un 
polytheista y un descreiyente, masque e ta observa e oracion, 
ramadan, ta bai riba hajj(e biaha pa Mekka na Saoudie Arabie pa haci 
e pelgrimagie sacrado), o ta proclama di ta un muslim.  
 
Kiko ta es prueba escritoral di esaki? 
 
Allah su palabranan: 
 
“ Y esun cu ta yama un otro dios junto cu Allah, di kende e no tin yung 
prueba, Allah lo tenele den cuenta. Sigur, e descreyentenan nunca lo 
mira bon.” 
 

SURAH 23.117 

Kiko ta e prueba cu supplication ta un acto di adoration? 
 
Allah su palabranan: 
 
“Y bo Dios a bisa; ‘ Yamami y Ami lo respondebo. En verdad, esnan cu 
ta mucho arrogante pa adoraMi lo drenta candela di Fierno, desprecia.” 

 
SURAH 40.60 

Y den palabranan di e Profeta (SAW); “Supplication ta e essencia di 
adoration.” Y tambe; “Supplication ta adoration.” 
 
Kiko ta e prueba cu miedo di Allah ta un acto di adoration? 
 
Allah su palabranan: 
 
“ Y no tin miedo di nan, pero tini miedo di Mi si boso (en verdad) ta 
creyente.” 
 

SURAH 3.175 

Kiko ta es prueba cu sperando riba e misericordia di Allah ta un 
acto di adoration? 
 
E palabranan di Allah: 
 
“ Asina laga esun cu tin speranza di encontra su Dios haci bon, y lagele 
adora yung otro pero Allah so.”
 

SURAH 18.110 

Kiko ta e prueba cu encommendando Allah cu tur bo asuntonan 
ta un acto di adoration? 
 
Su palabranan: 
“ Y riba Allah pone tur bo confianza si boso ta creyente di verdad.” 

 
SURAH 5.23 

“ Y esun cu ta depende cu confianza riba Allah, E lo ta sufficiente pele.” 

 
SURAH 65.3 



Kiko ta es prueba cu gusto pa e misericordia di Allah y miedo pa 
su castigo y humildad ta actonan di adoration? 
 
E palabranan di Allah: 
 
“ Nan tin custumber di competi cu otro den actonan di bondad, y nan tin 
custumber di yama Nos cu deseo y miedo y nan ta humilia nan mes 
dilanti Nos.”
 

SURAH 21.90 

Kiko ta e prueba cu veneration cu miedo ta un acto di adoration? 
 
E palabranan di Allah: 
 
“ Asina no tene miedo di nan, pero tin miedo di Mi.”
 

SURAH 5.3 

Kiko ta e prueba cu arrepentimiento ta un acto di adoration? 
 
Su palabranan: 
 
“ Y repenti dilanti Allah y entregabomes na E.”
 

SURAH 39.54 

Kiko ta es prueba cu buscando Allah su ayudo ta un acto di 
adoration? 
 
Su palabranan: 
 
“ Bo so nos ta adora y di Bo so nos ta busca ayuda.”
 

SURAH 1.4 

Y e Profeta (SAW) a bisa; “ Y ora bo busca ayudo, busca ayudo di 
Allah.” 
 
Kiko ta es prueba cu buscando Allah su ayudo ta un acto di 
adoration? 
 
E palabranan di Allah: 
 
“ Bisa; mi ta busca refugio na e Senior di humanidad, E Rey di 
humanidad.”
 

SURAH 114.1,2 

Kiko ta e prueba cu buscando un ayudo di Allah ta un acto di 
adoration? 
 
Allah su palabranan: 
 
“ Y ora ba busca ayudo cerca Allah E a responde bo bisando; Mi ta 
yudabo cu mil angelnan, un ta sigui es otro.”
 

SURAH 8.9 

Kiko ta e prueba cu sacrificio di bestia ta un acto di adoration? 
 



Su palabranan: 
 
“ Bisa; Mi oracion y mi animal di sacrificio, mi bida y morto ta pa Allah, 
E Senior di mundonan. No tin otro. Y sina mi ta commenda, y ami ta es 
prome di esnan cu ta sommentenanmes.”
 

SURAH 6.162 

Y foi di es Sunnah (bookie scribie cu locual e ProfetaSAW a bisa y 
haci) bo ta tende e palabranan di e Profeta (SAW); “ Allah ta maldeci 
esun cu ta sacrifica pa un otro dios en vez di Allah.” 
 
Kiko ta e prueba cu un juramento solemne ta un acto di 
adoration? 
 
Palabranan di Allah: 
 
“ Y nan ta fiel na cual nan a promete y nan tin miedo di e Dia di cual su 
angustia lo ta pa un horizonte pa otro.”
 

SURAH 76.7 

Kiko ta e segundo topico fundamental? 
 
Conociendo e religion di Islam y su pruebanan textual. 
 
Kiko ta Islam? 
 
Islam ta summision na Allah, na su Unidad, obedeciendo su 
commandonan, y rechasando polytheismo y tur su tracenan. 
 
Kiko ta e fundashonan di Islam? 
 
Islam. 
 
Iman. 
 
Ihsan. 
 
Cada un tin su pilaarnan. 
 
Cual ta e pilaarnan di Islam? 
 
Nan ta 5. 
 

“No tini Dios, den verdad, pero Allah, y Mohammed ta e Mensagero di 
Allah.” 

Testification/Shahaada di Fe. 

 

 
Haciendo e cinco oracionan diario- Salaat 

 
Dunando un porcentage di bo gananshi- Zakaah 



 
Haciendo e yuno den e luna sagrado di Ramadan 

 
Haciendo e viaje peregrinal pa Mekka- Hajj 

Kiko ta e prueba di es testification di Fe? 
 
E palabranan di Allah: 
 
“ Allah ta testigo cu no tini otro dios pero E (y asina tambe) e angelnan, 
y esnan cu ta poseye sabiduria y ta mantene Su creation cu justicia. No 
tini otro dios pero E, E Poderoso, E Yeng di Sabiduria.” 
 

SURAH 3.18 

Kiko ta es signification; ‘ No tini otro dios pero Allah’ ? 
 
No tini otro dios cu verdaderamente ta merece di wordo adora pero 
Allah so. 
 
Kiko ta es signification; ‘ no tin otro dios’ ? 
 
E ta significa rehusando tur otro divinidadnan cu ta wordo adora 
bandi Allah. 
 
Kiko wordo kemen door di; ‘ pero Allah’ ? 
 
Confirmando cu adoration mester wordo dedica na Allah so cu jung 
companiero tambe den adoration bandi E, paso E no tin jung cu ta bai 
comparti Su dominio. 
 
Kiko ta e interpretacion di tur esei menciona ariba cu ta haci 
esaki manifiesto? 
 
E palabranan di Allah: 
 
“ Y, ora Ibrahiem a bisa na su tata y su hendenan; ‘ Ami ta liber di tur 
locual bosonan ta adora; excepto E cu a crea mi; E lo guiami. Y E a haci 
esaki un palabra cu lo permanece cu su yunan asina pa nan 
acerca(converti).”
 

SURAH 43.26.27.28 

Y Su palabranan: 
 
“ Bisa, ‘ O hendenan di e Bookie (christianan y hujdewnan), bini na un 
palabra igual entre nos y boso cu nos ta adora jung excepto Allah, y cu 
nos no ta dunele companieros bandi E, y entre nos tini cu no ta tuma 
otro manera Seniornan bandi Allah. Pero, si nan bira bai, es ora bisa, ‘ 
testigua cu nos a sommentenosmes na Allah.”
 

SURAH 3.64 

Kiko ta es prueba di e testification ‘ Mohammed ta e Mensagero 
di Allah’ (SAW)? 
 



E palabranan di Allah: 
 
“ En verdad, un Mensagero dentro di boso mes a bini na bo; masha 
duele e tini di boso difficultadnan, y e ta desea ardientemente boso bon, 
y pa e creyentenan e ta compasivo, misericordioso.”
 

SURAH 9.128 

“Mohammed ta e Mensagero di Allah, y esnan cu ta cu nele ta duru pa 
e descreyentenan, y misericordioso pa otro.” 
 

SURAH 48.29 

Kiko ta e signification di; ‘ Mohammed ta e Mensajero di Allah’? 
 
Obedece e commandonan di e Profeta Mohammed, pa keda lew di 
locual e a prohibi, y pa kere den su dichonan y pa adora Allah door di 
haci solamente actonan di adoration cu e Profeta a describi. 
 
Kiko ta es prueba di e institutionamento di oracion, zakaah y 
kiko ta es signification di monotheismo? 
 
Su palabranan: 
 
“ Y nan no a wordo commanda pero pa adora Allah, siendo sincero na E 
den obedencia y pa observa oracion y paga e zakaah, esei ta e religion 
di verdad.” 
 

SURAH 98.5 

Kiko ta e prueba di observa yuna? 
 
Su palabranan: 
 
“ O esnan cu ta creye, yuna ta inscribi pa bosonan manera e tawata 
inscribi pa esnan prome cu boso (di tempo biew) pa asina boso vigila 
boso mes.” 
 

SURAH 2.183 

Kiko ta e prueba cu Hajj (pilgimagie pa Mekka) ta un di e 
pilaarnan di Islam? 
 
Palabranan di Allah: 
 
“ Y pilgrimagie ta un deber cu hende ta debe na Allah, esnan cu por 
paga y haci e viaje, y tur cu no ta creye sabi cu Allah no tin necesidad 
di Su creaturanan.”
 

SURAH 3.97  

Kiko ta e segundo fundashon di Islam? 
 
Iman. 
 
Cuanto taki Iman tin? 
 



Iman tin mas cu 70 taki di cual es mas importante ta e ‘ declaration di 
e Unidad di Allah’. Y e di menos ta e quitamento di obstaculos riba un 
caminda. Modestia tambe ta un taki. 
 
Cuanto articulo iman tini? 
 
Iman tini 6 pilarnan; E creencia den Allah, Su Angelnan, Su 
bookienan, Su mensageronan, e Ultimo Dia y e creencia den 
pridestinacion cu su consequencianan den bon o malo. 
 
Kiko ta e prueba di esaki ? 
 
E palabranan di Allah : 
 
« No ta justicia pa bo para cara pa e oost o west (den bo oracion). Pero, 
en verdad justicia ta esun cu ta kere den Allah, e Ultimo Dia y e 
angelnan y scrituranan, y e Profetanan. » 
 

SURAH 2.177 

Kiko ta e prueba pa predestinacion ? 
 
Allah su palabranan :  
 
« Seguramente, nos a crea tur cos den proposition y mesura. » 

 

SURAH 
54.49 

Kiko ta es tercer pilaar den Islam ? 
 
Al-Ihsan cu tini solamente un articulo. 
 
Kiko ta Ihsan o sinceridad ? 
 
Pa adora Allah mane si fuera bo ta Mirele. Aunque bo no ta Mirele, E 
ta mirabo. 
 

Al-Bukhari and Muslim 

Kiko ta e prueba di tur esaki ? 
 
E palabranan di esun Mas Exalta : 
 
« En verdad Allah ta cu esunan cu ta justo y esun cu ta sincero. » 

 
SURAH 16.128 

Y Su palabranan : 
 
« Y depende riba e Altisimo, E Mas Misericordioso Cu ta weitabo ora bo 
ta para den oracion. Y E ta mirabo den oracion conjunto cu otronan. E 
segur ta e Tendedor di tur cos, e Conocedor di tur cos. » 

 

SURAH 
26.217-220 

Y Su palabranan : 



 
« Y bo no ta occupa den jung occupation, ni bo ta recita entretanto 
cualquier parti di E Santo Koran, ni bo ta haci cualquier trabao pero Nos 
ta testigo riba es den cual bo ta occupa. » 
 

SURAH 10.61 

Kiko ta e prueba, di e Sunnah(tur locual e Profeta a haci y bisa 
testifica door di varios testigonan bon gecheck), di e pilaarnan 
describi aki riba ? 
 
E hadith(cuenta dobbelgecheck for di e Sunnah y aclama door di tur 
profesornan di Islam, cuidau cu e hadithnan cu no tin un aseguranza 
fuerte) reclama concerniente cu e angel Jibril(Gabriel) cu ta conta door 
di Umar bin Al-Khattab cu a conta: « Mientras nos tawata sinta cu e 
Mensagero di Allah(SAW), un homber a acerca nos cu panianan masha blanco y 
cabei sumamente preto. Bo no por a mira na ne jung cansancio di viaje, ni e tawata 
reconoce door di jung di nos. E a sinta dilanti e Profeta(SAW) cu su rudianan pega 
na e rudianan di e Profeta(SAW), e a pone su manan riba su pianan y a bisa anto ; 
« O Mohammed ! Contami di Islam. » E Profeta(SAW) a bisa ; « Islam ta pa duna 
testigo cu no tini otro Dios pero Allah, y cu Mohammed ta e Mensagero di Allah, 
observando oracion, pagando Zakaat, observando e ayuno di Ramadan y bishitando 
e Cas (E Santo Mosque na Mekka) pa Hajj(pelgrimagie), si bo por paga pa es viaje. » 
E homber a affirma ; « Ba bisa e verdad. » Umar ta sigi conta ; Nos tawata keda 
asombra tocante e estranjero cu ta puntra e Profeta un pregunta y despues ta 
affirmele. E estranjero a sigi su preguntanan ; « Contami di Iman ? » E 
Profeta(SAW) a contesta ; « E ta pa kere den Allah, Su Angelnan, Su Escrituranan, 
Su Mensageronan, es Ultimo Dia y Su predestinacion, incluyendo su bon y malo. » 
E estrangero a sigi ; « Y contami di Ihsan ? » E Profeta(SAW) a contesta ; « Ta pa 
adora Allah mane si fuera bo ta Mirele. Aunque bo no Mirele, e ta Mirabo. » E 
estrangero a puntra ; « Bisami di e Ultimo Hora ? » E Profeta(SAW) a contestele ; 
« Esun cu ta wordo pregunta no tin mas conocimiento tocante esaki cu esun cu ta 
haci e pregunta. » E estrangero a sigi ; « Contami di su senialnan ? » E 
Profeta(SAW) a contesta ; « Ora bo ta mira e esclava duna ju na su donio( un 
esclava cu ta haya ju di su donio anto despues e juchi ki ta inherida tur e propiedad, 
incluyendo su propio mama.) Y  ora bo weita e cuidadornan di carne descalzo, suno 
ta competi cu otro pa traha edificionan halto.(Esaki ta e Bedouinan di desierto cu di 
repente ta bira masha rico) Umar ta conta : E ora ei e estrangero a bai. Despues e 
Profeta(SAW) a puntra ; « Umar ! Bo sabi ken tawata esun cu tawata haci tur es 
preguntanan ? » Umar a contesta ; Ami a bisele asina ; « Allah y su Mensagero sa 
mihor. » E Profeta(SAW) ; « Esei tawata e Angel Jibreel cu a bini pa sinia boso 
muslims e aspectonan di bo religion. » 
 
Kiko ta e tercer fundamental ? 
 
Conociendo nos Profeta Mohammed (SAW), ken ta e ju di Abdullah ju 
di Abdul-Muttalib ju di Hashim, Hashim ta di Quraish, un tribu 



Arabe, y e Arabiernan ta e prosternidad di Isma’il ju di Ibrahim al-
Khalil, mare paz y bendicionan sea cu ne y cu nos Profeta. 
 
Kiko tawata e edad di nos Profeta ?  
 
63 anias, 40 cu tawata prome cu su Profecia y 25 anias despues. E a 
wordo institi mane Profeta ora SURAH 96 a wordo revela na e, y e a 
wordo institi mane Mensagero ora SURAH 74 AL-MUDDATH’THIR’ 

 

a 
wordo revela na e. Su ciudad ta Mekkah. 

Kiko ta e Mensaje cu cual Allah a mandele ? 
 
Allah a mandele pa predika monotheism y pa adverti contra 
polytheismo. 
 
Kiko ta es prueba di esaki ? 
 
E palabranan di Allah E Mas Exalto : 
 
« O abo cu ta enrolla (den pania). Lanta riba y adverti. Y glorifica bo 
Senior. Y purifica bo corazon. Y keda lew di idolnan.(imagenan) Y no 
haci un favor djis pa haya mas bek. Y pa bo Senior wanta cu 
pashenshi. » 
 

SURAH 74.1-7 

Kiko ta e significacion di « Lanta riba y adverti » ?  
 
Adverti contra polytheismo y predika monotheismo. 
 
Kiko ta e significacion di « y glorifica bo Senior y purifica bo 
curazon » ?  
 
Glorifica bo Senior declarando Su Unidad, y purifica bo actionan di 
polytheismo. 
 
Kiko ta e significado di “y keda lew di idolnan » ?  
 
Keda lew di idolatria door di reputia nan y desconociendo tanto nan 
cu esnan cu ta adoranan. 
 
Cuanto tempo e Profeta (SAW) a keda predika esaki ? 
 
10 anias, despues di esei, e a wordo hiba na Cielo y a recibi e orden di 
e oracion di 5 bez pa dia. Y despues di esei e a haya e commando pa 
immigra pa Madinah(Medina).  
 
Kiko ta migration ? 
 



Esei ta immigrando di e pais di polytheismo pa e pais di Islam, y di e 
pais di bid ‘ah (innovationnan den e religion) pa e pais di Sunnah 
(religion cu a keda puro). 
 
Kiko ta e reglamento di immigration ? 
 
E ta un obligation riba tur Muslims cu den es momento ta haya nan 
mes den e pais di polytheismo pa immigra pa e pais di Islam, y pa e 
pais di innovation pa e pais di Sunnah. Esaki lo ta den effecto te ora e 
solo ta hisa foi west en bez di oost, es decir te fin di tempo. 
 
Kiko ta e prueba di tur esei ? 
 
E palabranan di Allah :  
 
« En verdad, esunan di cual e angelnan lo collectiona nan almanan 
mientras nan tawata haci nan mes malo(esnan cu a desobedece e 
Profeta door di no immigra pa Madinah pero a keda na Makkah cu den 
es tempo tawata persigi e muslims) lo bisa na nan ; ‘Pa kiko ba keda 
unda bo tawata ? Nan lo contesta e angelnan ; ‘Nos tawata trata 
manera debilnan den e pais.’E angelnan lo contesta anto ; ‘Allah su 
terra no tawata amplio suficiente pa bosonan immigra aden ?’ Nan, nan 
luga ta Fierno, y un luga di malo sei ta. Exception ta pa esnan cu di 
verdad tawata mucho debil, homber, muher y mucha desampara, cu no 
por a haya un salida. Tocante nan por ta cu Allah lo pardona nan ; 
paso Allah ta yeng di Pordon, Pordonando semper. » 

 

SURAH 
4.97,98,99 

Y su palabranan : 
 
« O Mi eslcavonan cu a kere ! En verdad, espacioso ta Mi terra, asina 
adora Mi so. » 
 

SURAH 29.56 

Kiko ta e rason di e revelacion di e versonan akiriba ? 
 
Tawatin cierto cantidad di hende den Makkah cu a drenta den Islam 
pero no a immigra pa Madinah cu e Mensagero di Allah (SAW). 
Tawatin di nan cu a wordo sommenti den prueba pa via nan religion y 
anto a join e paganonan den e guerra contra e muslims na Badr. Allah 
no a accepta nan excusa y a haci Fierno nan contesta. E segundo 
verso tawata pasobra cierto muslims tawata den Makkah den cual 
Allah a hinca iman (fe) y a inspira y exhorta nan pa immigra pa 
Madinah. 
 
Kiko ta es prueba di e continuedad di immigration manera deduci 
di traditionan profetico ? 
 
E Profeta (SAW) a bisa : “Immigration no lo perde su effecto te ora 
arrepentimiento ta bira inaffectivo, y arrepentimiento no lo bira 



effectivo te ora e solo lo bini foi west. » 

 

Imam Ahmad y Imam Abu 
Dawood 

Kiko a wordo institi na e Profeta despues cu e a keda na 
Madinah ? 
 
Ela wordo instrui cu e resto di es ordnanzanan di Islam manera 
Zakaat(porcentage di bo bienan pa pobernan), Yuna, Hajj(viaje pa e 
Mosque na Mekkah), batayando pa e causa di Islam y otro actonan di 
adoration.  
 
Cuanto ania ela biba despues di esei? 
 
Ela biba pa 10 anias y a muri, pero su religion ta eterno. E no a laga 
un cos bon sin cu e a quia su Ummah (tur muslims) pele, ni e a laga 
un cos malo sin cu e a adverti su Ummah pele.  
 
Kiko ta e cosnan bon na cual ela guia su Ummah, y kiko ta e 
cosnan malo pa cual ela adverti su Ummah ? 
 
E cosnan bon ta e credo di monotheismo y tur locual Allah ta stima y 
aproba. E cosnan malo ta polytheismo y tur locual Allah ta odia y 
desaproba. 
 
Allah a manda Mohammed (SAW) na un tribu particular o na 
humanidad hentero ?  
 
Ela mandele na humanidad hentero, y a haci obededencia na E un 
obligation pa tanto hende y djin.(un otro clase di humano ivisible) 
 
Kiko ta e prueba di esaki ? 
 
Allah su palabranan : 
 
« Bisa, O hende ; ami ta e Mensagero di Allah pa boso tur. » 

 

SURAH 
7.158 

Y Su palabranan : 
 
« Y ora nos a manda un grupo di djin pa scucha e recitation di e Santo 
Koran, na a attende na e y a bisa un na otro ; ‘Scucha’ , y ora e a caba 
nan a bai bek na nan hendenan pa advertinan. » 
 

SURAH 46.29 

Allah a completa e religion door di e Profeta, o e a wordo 
completa despues di dje ? 
 
Seguramente, Allah a completele door di e Profeta ; y nada nobo 
mester wordo aniadi na es religion despues di dje.  
 



Kiko ta e prueba di esaki ? 
 
Allah su palabranan : 
 
« Awe ma completa pa boso boso religion y a perfectiona Mi favor riba 
boso y a accepta Islam manera e religion pa boso. » 
 

SURAH 5.3 

Kiko ta e prueba di e morto di e Profeta (SAW) ? 
 
Allah su palabranan : 
 
« Abo (O, Mohammed) seguramente lo muri, y nan(tambe) lo muri. E ora 
sigur riba e Dia di Ressurection boso lo disputa un cu otro dilanti bo 
Senior.”
 

SURAH 39.30,31 

E hendenan lo wordo ressusita despues di morto? 
 
Seguramente cu si, paso Allah ta bisa: 
 
« Di djele (e terra) Nos a creabo, y den dje bo lo bolbe, y di dje Nos lo 
trecebo bek. »
 

 SURAH 20.55 

Y E ta bisa :  
 
« Y Allah a causabo pa crece manera un bon cosecha foi terra. Den djele 
E lo hacibo bolbe, y e lo causabo pa bini foi djele. »
 

SURAH 71.17,18 

Lo hende wordo tini responsable y duna cuenta di nan obranan 
despues di ressurection o no ? 
 
Positivamente cu si. Un hecho cu ta confirma door di palabranan di 
Allah : 
 
« Cu e lo duna cuenta na nan cu ta haci maldad, y pa recompensa 
esnan cu a briya den nan adoration cu lo miho di e. » 
 

SURAH 53.31 

Kiko ta e jusgamento tocante esun cu no ta kere den 
ressurection ? 
 
E lo wordo jusga mane un descreyente, door di e palabranan : 
 
« Esnan cu no ta kere ta affirma cu nan no lo wordo ressusita. Bisa, 
‘Seguro, pa mi Senior boso lo wordo ressusita, e ora boso lo wordo 
informa tocante loque boso tawata haci. Y esei ta facil pa 
Allah.”
 

SURAH 64.7 

Kiko ta e mensaje cu cual Allah a manda tur su mensageronan? 
 



Pa haci contento esnan cu ta kere den su Unidad door di e 
annunciation di Jannah (paraiso), y pa adverti y intrestisi esnan cu ta 
pone companieronan bandi Allah door di Candela manera nan castigo. 
 
Kiko ta e prueba di esaki ? 
 
Su palabranan : 
 
« (Nos a manda) Mensageronan mane cargadornan di bon noticianan y 
advertencianan cu hende no lo tin jung excusa na Allah despues cu tur 
es Mensageronan nan a pasa. Y Allah ta Poderoso, Yeng Sabiduria. »

 

 
SURAH 4.165 

Ken tawata e prome Mensagero ? 
 
Noah, paz sea cu nele. 
 
Kiko ta es prueba di esaki ? 
 
Allah su palabranan : 
 
« Nos a revela bo manera Nos a revela na Noah y tur es Profetanan 
despues di e. » 
 

SURAH 4.163 

A yega di keda cualquier nacion sin un mensagero pa institi riba 
nan pa adora Allah so y keda lew di taghoot (tur locual ta wordo 
adora bandi Allah o en vez di Allah) ?  
 
No tini jung nacion na mundo cu a keda sin cu un Mensagero a wordo 
manda na nan. Un hecho cu ta wordo confirma door di e palabranan 
di Allah : 
 
« Y Nos a manda na tur nacion un Mensagero predikando ; Adora Allah 
y keda lew di taghoot. » 
 

SURAH 16.36 

Kiko ta taghoot ? 
 
Ta tur locual hende ta adora en vez di, o pa exclusividad di Allah. 
Tambe ta inclui tur persona humano cu hende lo exagera den 
obedece, adora o siqui. 
 
Cuanto taghoot tini ?  
 
Tin hopi ; pero e principalnan ta 5. Iblis (Satan), e maldito di Allah, un 
cu ta aproba di wordo adora, un cu ta yama hende pa adorele, un cu 
ta aclama cu e tin conocimiento di e mundo ivisible y un cu ta 
goberna cu otro leynan cu esunan manda door di Allah. 
Nos a wordo commanda pa keda lew di tur esaki y pa sommenti nos 
mes na e voluntad di Allah. 



 
Kiko ta e prueba di tur esaki ?  
 
E palabranan di Allah : 
 
« No mester bini jung compulsion (forsamento) den religion. 
Seguramente, bon guia a bira cla di mal guia. Asina tur cu no ta kere 
den taghoot y ta kere den Allah sigur a dal tene wanta e inkibrable.(lo 
que no por kibra) Y Allah ta Scucha Tur, Sabi Tur. » 
 

SURAH 2.256 

Y su palabranan : 
 
« Nos a manda un Mensagero pa cada nacion, predikando ; ‘Adora 
Allah y keda lew di taghoot. » 
 

SURAH 16.36 

« Bisa, ‘O hendenan di e Bookie ! bini na un palabra igual entre nos cu 
nos ta adora jung pero Allah, y cu nos no ta associa companieronan 
bandi E, y cu nos no ta tuma otro diosnan bandi di Allah’ Pero si nan ta 
bira bai, anto bisa, ‘Sea testigo cu nos a sommenti nos mes na Allah. » 

 
SURAH 3.64 

Y esaki ta es significacion di  
 
« No tini otro Dios pero Allah.”E Mensagero di Allah (SAW) a bisa: 
“E parti principal di Islam y su pilaar premordial ta oracion, y su 
punto mas halto ta jihad, (combatiendo riba caminda di Allah-At- 
Tirmidithi). Y Allah sabi mihor. 
 
 

 
FIN 

